ՀԻՄՆԱՎՈՐՈՒՄ

«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ «ՊԱՏՄԱՄՇԱԿՈՒԹԱՅԻՆ ԱՐԳԵԼՈՑ-ԹԱՆԳԱՐԱՆՆԵՐԻ ՊԱՏՄԱԿԱՆ ՄԻՋԱՎԱՅՐԻ ՊԱՀՊԱՆՈՒԹՅԱՆ ԾԱՌԱՅՈՒԹՅՈՒՆ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ԳՈՒՅՔ ԱՄՐԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը (նպատակը).
[bookmark: _GoBack]          «Որպես նվիրատվություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը սեփականության իրավունքով գույք ամրացնելու մասին» Հայաստանի Հանրապետության կառավարության որոշման նախագծի ընդունումը պայմանավորված է «Քաղաքատեղի Դվին» պատմության և մշակույթի անշարժ հանրապետական նշանակության հուշարձանախմբի (պետ. ցուցիչ՝ 3.53.1)  և հարակից տարածքների բարեկարգման, մուտքի կարգավորման, դեպի հուշարձան ճանապարհների և քայլուղիների անցկացման, զբոսաշրջային նպատակով այցելությունները սպասարկելու, այդ նպատակով զբոսաշրջային ենթակառուցվածքներ (թանգարանի շենք) ստեղծելու, համայնքի բնակչության զբաղվածության և իրենց արդադրանքը իրացնելու, լրացուցիչ եկամուտներ ձեռք բերելու անհրաժեշտությամբ: 
2. Ընթացիկ իրավիճակը և խնդիրները.
ՀՀ Արարատի մարզի «Քաղաքատեղի Դվին» պատմության և մշակույթի անշարժ հուշարձանը որպես Հայաստանի Հանրապետության զբոսաշրջային երթուղիներում ընդգրկված օբյեկտ կարիք ունի լրացուցիչ ենթակառուցվածքների անհրաժեշտության, որը հնարավորություն կտա հուշարձանը պատշաճ ներկայացնել այցելողներին՝ վերջիններիս համար լիարժեք հնարավորություններ ստեղծելով հուշարձանի հնագիտական ուսումնասիրությունների ընթացքին և տարածքից հայտնաբերված հարուստ գտածոներին, պատմաճարտարապետական կառույցներին և դրանց ճարտարապետական առանձնահատկությոններին ծանոթանալու, ինչես նաև Դվին մայրաքաղաքին և քաղաքատեղիին առընչվող Հայաստանի պատմության հարուստ դրվագների վերաբերյալ տեղեկտվություն զբոսաշրջիկներին մատուցելու  գործընթացին: 

Ներկայումս բացակայում են հուշարձանից հայտնաբերված գտածոների  ցուցադրության համար անհարժեշտ և տեխնիկական նորմերին բավարարող թանգարանի շենքը, հուշարձանի հնագիտական արշավախմբի, պահպանությունն ապահովող անձնակազմի, զբոսաշրջիկների համար ստեղծված չեն հանգստի կազմակերպման սրահներ, չկա ժամանակակից սան. հանգույց, գյուղի բնակչությունը հնարավորություն չունի իրացնելու գյուղատնտեսական և արհեստագործական իր արտադրանքը: 
3. Կարգավորման նպատակը և բնույթը. 
Սույն որոշման ընդունմամբ հնարավոր կլինի կարգավորել հնավայրի մուտքերն ու անցակետերը, նախատեսել բարեկարգ քայլուղիներ, կատարել զբոսաշրջային վայրին կից բարեկարգ տարածքների ամբողջականության համալրում նոր էլեմենտներով, անցկացնել տարածքի լուսավորման համակարգ, ապահովել հնագիտական արշավախմբի բնականոն աշխատանքը, հայտնաբերված նոր գտածոների պահպանությունը, լաբորատոր ուսումնասիրությունը և վերականգնումը, այդ միջոցառումներով ապահովելով հուշարձանի պահպանության և ուսումնասիրման գորընթացները, հնարավոր կլինի բարելավել զբոսաշրջիկների սպասարկումը՝ աստիճանաբար ներգարավելով  ավելի մեծաթիվ այցելուների:
4. Նախագծի մշակման գործընթացում ներգրավված ինստիտուտները և անձինք.
         Նախագիծը մշակվել է ՀՀ կրթության, գիտության, մշակույթի և սպորտի նախարարության կողմից:
5. Ակնկալվող արդյունքը.
          Որոշման ընդունման արդյունքում կապահովվեն հուշարձանների պահպանության և օգտագործման գործընթացները, կբարեկարգվեն  հուշարձանախմբի և դրա հարակից տարածքները, բարենպաստ պայմաններ կստեղծվեն հուշարձանների պահպանության, ուսումնասիրման և օգտագործման բնագավառում լիազոր մարմնի կողմից ծագող խնդիրների լուծման համար, հնարավոր կլինի լիարժեք ապահովել զբոսաշրջիկների սպասարկումը՝ մուտքի, քայլուղիների, ճանապարհների անցկացման միջոցով: 
6. «Որպես նվիրատվություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը սեփականության իրավունքով գույք ամրացնելու մասին» Հայաստանի Հանրապետության կառավարության որոշման նախագծի  հետ.
 «Որպես նվիրատվություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը սեփականության իրավունքով գույք ամրացնելու մասին» Հայաստանի Հանրապետության կառավարության որոշման նախագծի ընդունումը բխում է Պատմության և մշակույթի անշարժ հուշարձանների ու պատմական միջավայրի պահպանության և օգտագործման մասին ՀՀ օրենքի 4-րդ, 36-րդ, 38-րդ հոդվածների, «Հայաստանի վերափոխման ռազմավարության» 2050 ցուցանիշների Մեր ազգային արժեքները մասի 7-րդ կետի, ՀՀ կառավարության 2021 թվականի նոյեմբերի 18-ի Հայաստանի Հանրապետության կառավարության 2021-2026 թվականների գործունեության միջոցառումների ծրագիրը հաստատելու մասին N 1902-Լ որոշմամբ հաստատված N 1 հավելվածի «Կրթության, գիտության, մշակույթի և սպորտի նախարարություն բաժնի «Մշակույթ  մասի 33-րդ կետով սահմանված պահանջներից:
   7. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպսասվելիք փոփոխությունները.
   «Որպես նվիրատվություն գույք ընդունելու և Հայաստանի Հանրապետության կրթության, գիտության, մշակույթի և սպորտի նախարարության «Պատմամշակութային արգելոց-թանգարանների և պատմական միջավայրի պահպանության ծառայություն» պետական ոչ առևտրային կազմակերպությանը սեփականության իրավունքով գույք ամրացնելու մասին» Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում լրացուցիչ ծախս չի առաջացնում: 



